TSAMAISO YA GO NTSHA NGONGOREGO

Mongwe le mongwe yo o nang le ngongorego mabapi le phadisano e e
sokameng kana e baya ba bangwe ka fa mosing o ka rola kgang ya gagwe
mo lekalaneng la Competition Authority. Fa o rola ngongorego ga o patelesege
go bolela leina la gago. Ngongorego e ka ntshiwa ka mefuta e e farologanyeng e
akaretsa; go kwala lekwalo, go etela diofisi tsa Competition Authority, go letsa
mogala, kana go romela fax. Gape o ka bega ngongorego kana wa itshwaraganya
le rona ka maranyane a Facebook, Website le Twitter.

Postal: Private Bag 00101, Gaborone, Botswana
Plot: 28 Matsitama Road, Main Mall, Gaborone
Telephone: (+267) 393 4278
Fax: (+267) 312 1013
Facebook: Competition Authority-Botswana
Website: www.competitionauthority.co.bw
Twitter: @CompetitionBots

LEKALANA LA COMPETITION AUTHORITY KE ENG?

Lekalana la Competition Authority le tthomilwe ke Palamente ya Botswana ka mo-
lao waa Phadisano wa 2009 go tthomamisa gore go nale phadisano e e lolameng
mo itsholelong ya lefatshe la Botswana.

Lekalana la Competition Authority le itebangantse le tse di latelang:

. Go thibela ditsamaiso dipe fela tse di kgoreletsang phadisano e e lolameng
mo mebarakeng

. Go ntsha dikgoreletsi dipe tse di dirang gore go se ka ga nna le phadisano e
e lolameng mo mebarakeng.

. Go tlhotlhomisa le go rarabolola dikgang tshotlhe tse di amanang le
phadisano e e sokameng gareng ga bagwebi

. Go fa mmuso dikgakololo ka melao e e kgoreletsang phadisano mo itshole-
long le magare ga bagwebi

. Go tlhotlhomisa ditsamaiso tse di sa tthamalalang tsa phadisano mo
kgwebong jaaka tsietso mo tsa dithendara, go buisana ga bagwebi go
tlhoma ditlhwatlhwa tse di tshwanang, go kgoreletsa kana go kganela ba
bangwe go simolodisa dikgwebo le tse dingwe.

. Go seka seka dikopo tsa dikompone tse di batlang go kopana kana go reka
diabe mo go tse dingwe.

. Go fa mmuso dikgakololo ka ditumalano tsa mafatshe-fatshe tse di ama-
nang le phadisana mo itsholelong.

LEKALANA LA COMPETITION AUTHORITY LE BOPILWE JANG?

Lekalana la Competition Authority le okametswe ke khuduthamaga e e bidiwang
Competition Commission. Lekalana le, le na le makalana a le matlhano a a late-
lang:

. Lekalana le le seka sekang ikopelo ya dikompone tse di batlang go kopana
kana go reka diabe mo go tse dingwe (Mergers and Monopolies)

. Lekalana le le okametseng phadisano le go dira ditshekatsheko tsa mebaraka
(Competition and Research Analysis)

. Lekalana le le okametseng tsa molao le go tthomamisa gore bagwebi ba dira-
gatsa ditaolo tse ba di neetsweng mabapi le tsa phadisano (Legal and En-
forcement)

. Lekalana la dikitsiso le go ruta batho ka ditsamaiso tsa phadisano
(Communications and Advocacy)

. Lekalana le le okametseng ditsamaiso tsa madi le tsa babereki (Corporate
Services)

TSAMAISO YA GO DIRA DITLHOTLHOMISO

Fa lekalana la Competition Authority le amogela ngongorego, le dira ditlhot-
Ihomiso go bona gore kgang e e maleba go tlhotlhomisiwa ka fa molaong wa phadi-
sano wa 2009. Fa go lebane ka fa molaong wa phadisano go dira ditlhotlhomiso,
tse di dirwang di akaretsa go dupa mo mmarakeng go tsaya dipalopalo, go bitsa
batho ka bongwe ka bongwe kana dikompone go fa bosupi, go phuruphutsha mo
madirelong go batla bosupi.

Fa le wetsa ditlhotlhomiso lekalana la Competition Authority le fetisetsa kgang
kwa khuduthamageng ya Competition Commissiion go ntsha katlholo

LEBAKA LA GO DIRA DITLHOTLHOMISO

Ditlhotlhomiso di kgona go tsaya lebaka le leleele jaaka ngwaga kana go feta. Le fa
go ntse jalo, makalana a Competition Authority le khuduthamaga ya Competition
Commission a Ikemiseditse go rarabolola dikgang ka bofefo.



